Чужан сиктöй, олан гажöй

Чолöм, дона ёрт! Воддза письмöас тэ тшöктін меным висьтавны аслам сикт йылысь. Me гижышта тэныд неуна. Чужлі ме 1992 вося кöч тöлысьын. Чужöмсянь нин ме ола Кöрткерöс районса Одыб сиктын. Тайö зэв гажа да ыджыд сикт. Важ йöзлöн висьталöм серти, Одыбö йöзыс волöмаöсь Емва вожысь.
Мый стöчмöдö йöзлöн овъясыс: Габовъяс, Подоровъяс, Ларуковъяс, Михайловъяс.
Медводз кыр йылö овмöдчöма Тист нима мужичöй. Сылысь керкасö тöв шыбитлöма Ньывсер юлöн мöдар бокас, Попвидз вылö. Öні сійö местасö, кöні овлöма Тист, шуöны Тистöн. Одыб сиктö пырöны вит грезд: Мельнича, Озын, Тист, Ягвыв, Рочсикт, Емель да ачыс Одыб. А коркö нöшта, волöмкö, пырö на и Лымва, но сійö öні кусöма-бырöма. Абу сэні олысьыс, найö мунлывлöмаöсь Одыбö, а коді и мукöд сиктö.
Сикт сулалö Ньывсер юлöн веськыд берег вылас, но шуйга берегас эмöсь жö пара керка да Лесопунктлöн гараж. Одыбас зэв мича вöр-ваыс. А сынöдыс кутшöм сöстöм! Тулыснас дзользьöны-сьылöны шоръяс. Кутшöм лöсьыд найöс кывзыны, кывзігас весиг вунöдлан кад йывсьыд.
Любуйтчан-любуйтчан, но он и пöт, мöд луннас бара на волан тайö места вылас да бара кывзан. Шорыслöн дзольгöмыс лöньöдас быд мортöс, весиг сійö, коді зэв скöр, лоö шаньöн. Чеччан асывводз и котöртан ю дорö видзöдны кывтысь йи пластъяс вылас. Окота чеччыштны öти пласт вылö и кывтны, кывтны...
Одыб гöгöрын быдлаын вöр. Вöр пиас эмöсь нюръяс, кытчö ветлам ми вотчыны, кöні гогзöны турияс. Одыбса нюръясыслöн зэв мича нимъясыс: Рочсикт нюр, Куш нюр, Ыджыд нюр, Чалег нюр, Пытрак нюр, Кузь нюр, Пöт вад нюр. Тайö нюръясас зэв чöскыд да юмов мырпом быдмö. А турипувйыс мый гырся да кутшöм гöрд!!! Гожöмнас мунан ягöд да нитшкыс сэтшöм еджыд, быттьö тöв и гöгöрыс тырыс лым. Видзöдан да, нитш пытшсьыс мыччысьöма дона гоб или гöрд гоб. Вöрöд ветлігöн кылан лэбачлысь сьылöм, дозмöрлысь котсöм. Уръяс чеччалöны пуысь пуö. Быд яглöн аслас жö ним эм: Джыджвидз яг, Патрак яг, Сёрд.
Одыб сиктын уличаяслöн нимыс абу, но эм аслыспöлöс нимъяс: Рай, Джыдж, Нипö, Кеня, Оль, Керöс, Чуклем, Сёрд. Ин​тереснöй артмöмыс Джыджлöн да Кенялöн. Джыджсаясыс пуктöмаöсь керкаяссö шорлöн джуджыд кыр йылö. А джыджъясыд позсö вöчöны вадор кыр бокö жö. Вот и йöзыд горöдасны налы, тi пö джыджъяс. А найö воча го​рöдасны: «Сідзкö, тi — кеняяс». Тасянь и сиктлöн ним юкöныс шусьö Джыджöн, а йöзыс джыджсаясöн. Мöд юкöныс - Кеня, йöзыс - кенясаяс.
    Кенясаяслöн олöмын эм повзьöдчан история. 90 во сайын Кеняысь 7 керка сотчылöма дук лунö. Тайö зэв ыджыд праздник став муыслöн и вöр-ваыслöн. Луныс вöлöма зэв жар. Öти кöзяйка ломтас пач блин пöжавны. Трубасьыс киньыс веськалас керка вевт вылас, кос тьöскыд öзъяс. Тайö каднад верстьö йöзыс муяс вылын вöлöмаöсь. Некод оз казяв. Öти керка öзъяс, тöлыс бисö мöд керка вылö шыбитас. И тадз 7 керка кутас сотчыны. Йöзыс котöрöй локтасны, но эмбур петкöдны оз нин вермыны. Енмöн уськöдчасны билы паныд, мед мукöд керкаясыс оз öзйыны. Тöлыс вежсяс — бисö кутас вадорлань нуны. Сэки сэні некутшöм керка на абу вöлöма. 7 керкаыс кушöдз сотчöма. Öтияслöн 2 мöс лудынöсь вöлöмаöсь да пöжар заводитчигас карта вы​лас локтöмаöсь, найöс петкöдны абу вермöмаöсь. Мукöдлöн ловъя лов абу сотчöма. Кенясаяс сетöмаöсь ен водзын кыв, мый дук лунö найö некор оз кутны уджавны, весиг ассьыныс челядьсö водзö оз тшöктыны уджавны, ни водзö локтысь поколениеяссö. Мед татшöм шогыс эськö эз ло. Но во 8 сайын сійö жö местаас сотчис керка. Водзö пожар эз мун: спасайтісны пожарнöй машинаяс.
   Буретш дук луннас, важ сотчылöм бöрас 80 во мысти, водз асылö бара кык кöзяевалöн кер​ка сэні сотчис. Мукöд керкаяс вылö вуджöмысь бара пожарнöй машинаясыд дорйисны. Тайö местаяссö шуöны «пожарнöö-паснöйöн». Ёна колö биысь виччысьны. Унаöн на видзöны скöт: мöс, öш, кук, ыж, чипан, кролик, дзодзöг, петук, коза. Пуктöны турун сиктгöгöрса видзьяс вылысь: Гриша виддзысь, Лась Вань виддзысь, Дзодзогаысь, Тасьтіысь, Кöрман Иванлысь, Чипунысь, Вадимысь, Кокоысь.
    Бöръя воясö унаöн скöт видзöмысь лэдзчысисны. Видзьяс эндісны, заводитісны вöрсявны. Помкаыс сыын, мый ёна донсяліс бензин, пыж моторъяс, мотоциклъяс, ытшкан блокъяс. Видзьяс ылынöсь, подöн он мун. Турун вайöм öд абу быдöнлы зеп серти. Тайö ставыс сьöктöдö сиктса олысьлысь тыр-бур судзсянлунсö.
     Одыбын эм дас вит лавка. Сёян-юан дона. Кöм-пась йылысь и сёрнитны нинöм. Нянь пöжалöны куим пекарняын, быдöнлы тырмö. Няньыс артмö зэв чöскыд, мукöдлаысь волысь йöз весиг ньöбöны.
     Миян сиктын эм аслыссяма морт — Жвар (Öлексан). Олö öтнас, шор бокын. Тöвнас оз пасьтасьлы. Ветлöдлö ззв уна дöмаса дöрöм кежысь, уна розя резина сапöгöн, шарпысь вурöм пумпончика шапкаа. Тöвнас кепысь оз пасьтавлы, весиг трубасьыс васö пыртö кепысьтöг, кöть 40 градус кöдзыд. Лун кост мысти пачсö весиг тöвнас ломтö. Кыдзи воас тулыс, воссяс шор, сэні польöдчö-мыськасьö. Кос турунысь вöчö джодж ветьöк, шорас пожъялас, джоджсö мыськас, бара шорас крут гöраöд лэччылас, пожъялас турун ветъöксö, бара джодж ветьöкалас. Лабичьясыслы оз ков краска, шылялöма турун ветьöксьыс, пуксян да вильдан. Нянь ньöбö, кöні синъясыс ичöтöсь, мед выйыс уна оз мун. Сійö кöнтусь вый да сьöд нянь сёйö. Деньгасö чöжö кассаö. Сюрас кö, узьлö шоныд пывсянъясын. Татшöм аслыспöлöс морт олö Одыбын. Сідзсö сюсь, зэв паметя, öдйö артасьö, быд во помнитö, мый кор вöлöма. Быдтор сійöс интере​суйтö. Зэв варов, мелі. Оз ю ни оз куритчы. Сылы тыри 75 арöс, но век на кöсйö том ныв вылö гöтрасьны. Но сідзи кадыс и коли, пöрысьмис.
    Уна тöдчана йöз олісны и олöны Одыбын. Ыджыд пай лесо​пункт кыпöдöмö пуктыліс сэкся начальник Михаил Иванович Михайлов. Сійö вöлі народнöй овмöсын заслуженнöй уджалысь. Öні абу нин ловъя.
    Тöдчана мортöн вöлі Одыбысь петöм морт Владимир Егорович Ларуков, воöдчис полковникöдз. Абу нин ловъя, томöн на кувлöма.
    Öні сиктса йöз пöвстын нималö вöвлöм лётчик Алексей Иванович Михайлов. Ёна на том йöзöс вос​питывайтö кывнас да уджнас.
    Геннадий Иванович Попов велöдö быдмысь войтырöс гудöкасьны, мукöд коми нацио​нальнöй музыкальнöй инструментъясöн ворсны, коми нацио​нальнöй традицияясöн тöдмöдö, шегйöн ворсны велöдö. Ачыс кывбуръяс гижö челядьлы и верстьöлы, музыка гижö, сьывны челядьöс велöдö. Конкурсъяс вылын босьтöны призöвöй местаяс. Частö телевизор пыр петкöдлöны. Кужö сёрнитны мича коми кыв вылын. Челядь пыдди пуктö​ны Геннадий  Ивановичöс.
    Нöшта миян сиктын олö Зоя Григорьевна Жижева. Велöдö историяысь. Начальнöй классын вöлі менам класснöй руководительöн. Коми Республикаса почётной ветеран, РСФСР-са По​чётнöй велöдысь. Гижö кывбуръяс, сьыланкывъяс. «Василей» праздник вылö бöрйисны сыöн гижöм сьыланкыв. Одыбса артистъяс сьылісны. Зоя Григорьевнатöг сиктын оз коль некутшöм мероприятие. Уна бур йöз на олöны миян сиктын.
    Клубса уджалысьяс быд праздник кежлö дасьтöны зэв бур концерт. Библиотекаса уджа​лысьяс дорö радпырысь волöны челядь. То викторина, то конкурс, то нöшта кутшöмкö ворсöмъяс лöсьöдасны. Призъяс сеталöны. Челядьöс кыскö библиотекаö. Taні шоныд, сöстöм, мича. Быд пöлöс книгасö позьö бöрйыны. Меным кажитчö аслам сиктöй. Taні овны лöсьыд. Виччыся тэнö Одыбö.

Анна Габова, 
Кöрткерöс район, Одыб сикт 
(Перевод с коми А.Габовой «Чужан сиктöй, олан гажöй») 

Мое родное село
   Я хочу рассказать о своем селе.  Нившера – большое и красивое село.  По рассказам старожилов, люди пришли сюда заселяться с Выми. 

   Первым на берегу реки поселился мужик по имени Тист.  Это место так и называется – Тист.

В состав Нившеры входят  Алексеевка, Тист, Ивановка,  Русановская, Боровск. Входила и деревня Лымва, но теперь там жителей не осталось. 
   Нившера стоит на правом берегу реки. Но на левом берегу тоже есть несколько домов и гараж лесопункта. У нас очень красивая природа. А воздух какой чистый! Весной журчат ручьи. Их журчанье умиротворяет, хочется слушать, забываешь о времени. Встаешь утром рано и бежишь на речку смотреть ледоход. Хочется прыгнуть на льдину и плыть, плыть…
   Нившера стоит посреди леса. В лесах есть болота, где мы собираем  морошку, клюкву. На болотах живут журавли.  У каждого болота свое название.  Летом идешь по сосновому лесу, а мох такой белый, и то тут, то там виднеются шляпки грибов. Птицы поют, белки прыгают по деревьям.
   В Нившере нет улиц, но каждое местечко имеет свое название. Интересная история происхождения  некоторых из них. Джыдж (в переводе с коми: ласточка) и Кеня (кукша).  Жители местечка Джыдж построили свои дома на высоком берегу ручья, ласточки тоже обычно свивают гнезда на склонах речных обрывов. Вот жители другой части села им  и крикнули, что вы де ласточки (джыджъяс), а те им в ответ: «А вы кукши» (кеняяс).  Так и зовутся эти места до сих пор.
   В истории местечка Кеня есть такая история. 90 лет назад здесь в один день сгорело 7 домов. Был духов день, большой праздник. Одна хозяйка пекла блины, искра попала на крышу. Все взрослые были  в поле.  Спасти ничего не смогли.  Люди после этого несчастья  поклялись, что в духов день не будут работать, и наказали соблюдать это своим детям и внукам.

   Многие жители Нившеры держат скотину,  заготавливают сено. Но многие уже отказались от этого, поэтому много заброшенных лугов.
   Магазинов в селе достаточно. Имеется три пекарни, выпекают очень вкусный хлеб.

   Живет у нас один  своеобразный человек по прозвищу Жвар, зовут Александр. Живет один, возле ручья. Ему уже 75 лет. Даже в морозы не одевается, ходит в залатанной рубашке, в дырявых резиновых сапогах. И в лютые морозы печку топит через день. С наступлением весны моется, плещется в ручье. Не пьет, не курит.  Ест только черный хлеб и растительное масло. Деньги копит на сберкнижке.  А память у него хорошая, многое помнит и может рассказать. Все время хотел жениться на молодой девушке, но время прошло, а он так и не женился.  Вот такой человек с причудами.
   Много замечательных людей  жили и живут в селе. Большой вклад в развитие лесопункта внес заслуженный работник народного хозяйства  Михаил Иванович Михайлов. 
      Прославил Нившеру Владимир Егорович Ларуков, дослужился до подполковника.
   Живет в  селе бывший летчик Михайлов Алексей Иванович.

   Учит детей играть на музыкальных инструментах Геннадий Иванович Попов. Он сам пишет музыку и стихи. Его знают и уважают не только в селе, но и в районе и республике.
   Еще  в нашем селе живет Зоя Григорьевна Жижева, она учитель. Пишет стихи, песни. Ее песня на республиканском  празднике «Василей» заняла призовое место. Без Зои Григорьевны не обходится ни одно мероприятие в Доме культуры.
   Культработники к каждому празднику готовят хороший концерт, в библиотеке проводят много интересных мероприятий для детей. Здесь уютно, можно выбрать книгу на любой вкус.
   Я люблю свое село, мне здесь нравится. 

